
Broj: T02 0 KT 0009823 26
Orašje, 15.04.2026. godine    


                             
			          					HITNO MJERE ZABRANE

                           KANTONALNOM SUDU U ODŽAKU


	Na  osnovu  čl. 45. st.2. tč. i) i čl. 241.  st.1.  ZKP  FBiH,   p o d i ž e m 


O P T U Ž N I C U


   PROTIV: IVE NEDIĆA, rođen 1958. godine  u  Brčkom, 


[bookmark: _GoBack]
[bookmark: _Hlk105144263]što je:     dana 29.01.2026. godine u 20,40 sati u mjestu Tolisa, na lokaciji Kućiški put bb, grad Orašje, u vikendici vlasništvo I. O., gdje se više osoba okupilo radi druženja, pod dejstvom alkohola od 0,81 g/kg i u stanju bitno smanjene uračunljivosti zbog privremene duševne poremećenosti, tokom kraće verbalne rasprave sa M. D. i M. B., zaprijetio im vičući  „Poklat ću vas“, a potom izašao iz vikendice, pa se vratio u unutrašnjost iste držeći veliki kuhinjski nož u ruci ukupne dužine oko 30 cm i oštrice dužine oko 20 cm sa špicastim vrhom, te im ponovo zaprijetio da će ih poklati, u kom trenutku je M. D. ustao sa klupe na kojoj je sjedio i pokušao mu uzeti nož u čemu nije uspio, a dok je  Ivo Nedić  povlačio ruku sa nožem u nazad da mu ga M. D. ne bi uzeo, istog nožem posjekao po kažiprstu lijeve šake, a potom svjestan da ozbiljnom prijetnjom ugrožava sigurnost M. B. i da ga može tjelesno povrijediti, što je i htio, prišao M. B. koji je sjedio na klupi i prislonio mu vrh noža na vrat govoreći da će ga „zaklati“, kojom prijetnjom je ugrozio njegovu sigurnost i izazvao osjećaj straha za život, a kada je M. B. ustao sa klupe kako bi otišao na drugi kraj prostorije, istog uhvatio rukom za njegovu ruku i naglo ga povukao i tako oborio na betonsku podlogu, a od kojeg pada na beton je M. B. zadobio lake tjelesne povrede u vidu nagnječenja i oguljotina nosa i lijeve podlaktice, a potom  svjestan da drugog može usmrtiti, što je i htio, ponovo prišao M. D. i istim nožem u ruci zamahnuo u pravcu njegovog stomaka čije je ozljeđivanje opasno po život, kako bi ga usmrtio, radi čega se isti u strahu izmaknuo u stranu, te mu je nožem zadao udarac u predjelu prednje prsne stijenke sa desne strane, usljed čega mu je nanio laku tjelesnu povredu u tom predjelu u vidu rezne rane dužine oko 4 cm, nakon čega je Ivo Nedić sa nožem izašao iz vikendice,

dakle,     u stanju bitno smanjene uračunljivosti drugog pokušao usmrtiti, drugog lako tjelesno povrijedio i ugrozio sigurnost drugog ozbiljnom prijetnjom da će napasti na njegov život,

[bookmark: _Hlk135914897]čime bi     počinio krivično djelo Ubistvo iz čl. 166. st. 1. u vezi sa čl. 28. KZ FBiH u sticaju sa krivičnim djelom Ugrožavanje sigurnosti iz čl. 183. st. 1. KZ FBiH i krivičnim djelom Laka tjelesna povreda iz čl. 173. st. 1. KZ FBiH, a sve u vezi sa čl. 54. i čl. 36. st. 2. istog Zakona.

 „Ovom objavom  ne prejudicira se ishod kaznenog postupka i ne narušava princip presumpcije nevinosti. Svako se smatra nevinim dok se pravomoćnom presudom ne utvrdi njegova krivica.“	

